
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৯। সাঁওতাল হাঙ্গামার ছড়া। ১১— ৩২০পৃ




 সাঁওতাল হাঙ্গামার ছড়াটি বীরভূম অঞ্চল হইতে সংগ্রহ করিয়া শ্রীযুক্ত শিবরতন মিত্র মহাশয় ৮।১০।২৫ তারিখে আমাকে পাঠান। এই ক্ষুদ্র ছড়াটিতে বিশেষ কবিত্ব না থাকিলেও ইহার কিঞ্চিৎ ঐতিহাসিক মূল্য আছে বলিয়া পালাটিকে ‘গীতিকায়’ সন্নিবিষ্ট করিলাম। পালাটি পশ্চিমবঙ্গে বিরচিত হইলেও তাড়াতাড়িতে পূর্ব্বঙ্গগীতিকায় সন্নিবিষ্ট হইয়া গিয়াছে।

 বিগত শতাব্দীর শেষভাগে বঙ্গদেশের পশ্চিমসীমাতে যে সাঁওতাল-বিদ্রোহ হইয়াছিল, তদবলম্বনে এই ছড়াটি রচিত হয়। হাণ্টার সাহেব তাঁহার ‘Annals of Rural Bengal’ পুস্তকে এবং এফ, বি, ব্রাড্লি বার্ট সাহেব তাঁহার ‘The Story of an Indian Upland’ নামক পুস্তকে এই হাঙ্গামার কারণ, বিস্তার ও পরিণতি সম্বন্ধে অনেক তথ্য দিয়াছেন। সাঁওতালেরা শান্তিপ্রিয় ও কৃষিজীবী হইলেও কতিপয় হিন্দু ব্যবসায়ীর অর্থলিপ্সা ও অসাধুতার ফলে তাহারা খেপিয়া উঠিয়াছিল; আইন আদালতে অনভিজ্ঞ সাঁওতালের পক্ষে হিন্দুমহাজনদিগের অত্যাচার ও অসহ্য হইয়া উঠিয়াছিল।

 সাঁওতাল পরগণার ইংরেজ সুপারিণ্টেডেণ্ট রাজস্ব আদায় লইয়াই ব্যস্ত থাকিতেন; এ সমস্ত বিষয়ের খোঁজ রাখিতেন না। বিভাগীয় কমিশনারও সাঁওতালদের শোচনীয় অবস্থার কোনও প্রতীকার করিলেন না। ঊর্দ্ধর্তন শাসনকর্ত্তারা ভিতরের খবর কিছুই পাইতেন না; কর্ত্তৃপক্ষের এই অবহেলাও পর্ব্বতচারী সাঁওতাল জাতির ধৈর্য্যচ্যুতির কারণ হইল। আমরা ছড়ায় পাইতেছি যে শুভবাবু নামক সর্দ্দারের নেতৃত্বে সাঁওতালেরা দলবদ্ধ হইয়া উঠিল; সমস্ত সাঁওতাল দেশে সাড়া পড়িয়া গেল। এই দল অভিযান করিয়া পূর্ব্বাভিমুখে অগ্রসর হইতে লাগিল। প্রথমতঃ লুণ্ঠন অত্যাচার হয়ত ইহাদের উদ্দেশ্য ছিল না; হাণ্টার সাহেব ও

		 এই পাতা শেষ সম্পাদিত হয়েছে ০৪:৪২টার সময়, ১১ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

